
					এই পাতাটির মুদ্রণ সংশোধন করা প্রয়োজন। 
৩১৪ ]
সংসারপথের পাস্থ, অবিশ্রান্ত জনগণের পক্ষে এই বিনশ্বর দেহই বহন করা কঠিন । রাজাভারের কথা আর কি বলিব । ১৯ ।
রাজা পুত্রের এইরূপ অপ্রিয় বাক্য শ্রবণ করিয়াও প্রত্ৰজ্যার কথ। শুনিয়া চকিত ও ভীত হইয়া তাহাকে বলিয়ছিলেন । ২০ ।
পুত্ৰ ! এই রাজবংশ ও মহৎ সাম্রাজ্যের বৃদ্ধির জন্য একমাত্র তোমাতেই আমি আশা করি এবং আমি এখন বৃদ্ধ হইয়াছি । ২১ ।
হে বৎস! এরূপ সময়ে তুমি আমার সংকল্প ভঙ্গ করিও না তোমার এই কান্তিসম্পন্ন যৌবনকালে বনগমন উচিত
নহে । ২২ |
যাহারা সৎমন্ত্রণায় অভ্যাসবান, সাধুদর্শনে আসক্ত এবং সৰ্ব্বত্র জিতেন্দ্রিয় এরূপ রাজগণের রাজ্যরক্ষা করাই তপস্যা বলিয়া গণ্য
হয় । ২৩ ৷
পদ্ম নিজ স্থানে থাকিয়াও নিঃসঙ্গভাবে জলে অবস্থান করে এবং অশোকবৃক্ষ বনে থাকিলেও কামিনীগণের চরণাঘাত প্রাপ্ত হয় দেখা
যায় । ২৪ ।
যখন গৃহসুলভ ভোগদ্বারা সাময়িক বিরক্তিভাব হয় তখনই ক্ষণকালের জন্য বিষয়সুখ পরিত্যাগ করিতে পারা যায় । ২৫ ।
লোকে সুখ ও স্বজনকে পরিত্যাগ করিয়া গৃহ হইতে নিৰ্গত হয় কিন্তু অভ্যস্তভোগের অভাবজনিত ক্লেশ সহ্য করিতে পারে না। ২৬ । গৃহে অক্লেশে ধৰ্ম্মকথা শ্রবণ করা যায় এবং স্মরণ করাও যায় কিন্তু বনে গেলে নিজেও শুষ্ক হয় এবং শ্রবণ ও স্মরণ কাৰ্য্যও শুষ্ক
হয় । ২৭ ৷
বনে বাস করিলে কুশাগ্রদ্বারা চরণ বিদ্ধ হইয়া সৰ্ব্বদাই ক্ষত থাকে এবং উহা হইতে অনবরত রক্তস্রাব হয়। পরলোকে ইহা অপেক্ষা অধিক কি দুঃখ হইবে । ২৮ ।

		 এই পাতা শেষ সম্পাদিত হয়েছে ০২:২৯টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

